HIDIMARMU TA MULKI

DISAMBA 2012

MAKON 10 GA DISAMBA
Waka ta 32 da Addu’a

Q Nazarin Littafi Mai Tsarki na Ikilisiya:
cl shafi na 280 zuwa shafi na 282 (minti 30)

Q Makarantar Hidima ta Allah:
Karatun Littafi Mai Tsarki: Zafaniya 1
—Haggai 2 (minti 10)
Na 1: Haggai 1:1-13 (minti 4 ko kasa da ha-
kan)
Na 2: Kristi Zai Dawo Yadda 'Yan Adam Ba
Za Su Gan Shi Ba—td 14A (minti 5)
Na 3: Idan Mun San Kristi, Za Mu San Jeho-
bah Sosai—Mat. 11:27 (minti 5)

Q Taron Hidima:
Waka ta 107
Minti 15: Makarantar Hidima ta Allah ta
Shekarar 2013. Jawabin da mai kula da ma-
karanta zai yi. Ka tattauna umurnin da ke ci-
kin tsarin ayyuka na Makarantar Hidima ta Al-
lah na shekara ta 2013 da ya kamata a mai
da musu hankali a ikilisiyar. Ka karfafa kowa
ya yi aikin da aka ba shi a makaranta, ya yi
kalami sa’ad da ake tattauna sashen karatun
Littafi Mai Tsarki, kuma ya yi amfani da sha-
warar da ake ba da mako-mako a littafin nan
Benefit From Theocratic Ministry School Edu-
cation.
Minti 15: “Ka Kiyaye Azancinka.” Tambayo-
yi ana ba da amsoshi. Ka sanar da kwanan
watan da za a yi taron da’ira idan ka sani.
Waka ta 70 da Addu’a

Ka Kiyaye Azancinka

1 Yesu ya umurci almajiransa su yi kaunar Je-
hobah da dukan zuciyarsu da dukan ransu da
kuma dukan azancinsu. (Mat. 22:37, 38) An tsa-
ra taron gunduma na wannan shekarar da taron
da’ira da kuma na musamman na shekara ta
2013 don su taimaka mana mu kara gyara ha-
layenmu. Kamar yadda kuka sani, jigon taron
gunduma ta shekara ta 2012, shi ne “Ka Kiyaye

1. Mene ne jigon taron da’ira na shekara ta 2013,
kuma mene ne manufar taron?

Don Nijeriya

Zuciyarka!” Jigon taro na musamman na sheka-
ra ta 2013 kuma shi ne “Ka Kiyaye Lamirinka.”
Sa’an nan jigon taron da’ira da za a soma a wa-
tan Janairu, 2013, shi ne “Ka Kiyaye Azancin-
ka,” wanda aka dauko daga littafin Matta 22:37.
An shirya wannan taron don ya taimaka wa ko-
wannenmu ya inganta yadda yake tunani don
mu rika yin tunanin da zai faranta wa Jehobah
rai.

2 Abin da Za A Tattauna: Yayin da muke sau-
raron jawabai a taron, zai dace mu mai da han-
kali ga amsoshin wadannan tambayoyin da za
su fitar da muhimman darussan:

e Tayaya za mu guji bin ‘ra’ayin mutane’?

e Ta yaya za mu iya kawar da rashin sanin da

ke mallakar hankalin marasa ba da gaskiya?

e Wane irin hali ne ya kamata mu kasance da

shi?

e A wadanne hanyoyi ne bimbini da ya dace

zai amfane mu?

e Ta yaya za mu bar Jehobah ya gyara tuna-

ninmu?

e Mene ne maza da mata da iyaye da yara za

su yi don farin ciki ya kasance a cikin iyali?

e Tayaya za mu kasance da shiri domin ranar

Jehobah?

e Mene ne ake nufi da yin damara don aiki?

e Wane amfani ne masu aikata abin da suka

koya suke samu?

3 Shaidan yana kokari sosai ya bata tunanin-
mu. (2 Kor. 11:3) Saboda haka, dole ne mu yi
kokari mu kiyaye azancinmu don mu rika yin
tunanin da zai faranta wa Jehobah rai. Ya ka-
mata mu ci gaba da kasancewa da halin Kristi
kuma mu yi tsayayya da wannan muguwar du-
niyar. ( 1 Kor. 2:16) Saboda haka, ku yi shiri don
ku halarci taron a kwanaki biyun. Ku kasa kun-
ne sosai. Yin amfani da darussan da za mu koya
a taron zai taimaka mana mu yi damara don ai-
kin wa’azi.—1 Bit. 1:13.

2. Wadanne tambayoyi masu muhimmanci ne za a
ba da amsoshinsu a taron?

3. Me ya sa yake da muhimmanci mu halarci taron
a kwanaki biyun, mu kasa kunne sosai yayin da ake
gudanar da taron kuma mu yi amfani da darussan da
muka koya?

MAKON 17 GA DISAMBA
Waka ta 97 da Addu’a

0 Nazarin Littafi Mai Tsarki na Ikilisiya:
cl shafi na 282 zuwa shafi na 284 (minti 30)

0 Makarantar Hidima ta Allah:
Karatun Littafi Mai Tsarki: Zakariya 1-8 (minti 10)
Na 1: Zakariya 8:1-13 (minti 4 ko kasa da hakan)
Na 2: Yadda Muke Nuna Cewa Jehobah Mai Ikon Mal-
lakarmu Ne—Zab. 73:28 (minti 5)
Na 3: Ana Gane Dawowar Kristi ta Wurin Abubuwan
da Ake Gani—td 14B (minti 5)

Q Taron Hidima:
Waka ta 65
Minti 15: Sakon da Ya Zama Tilas Mu Idar—“Ka Ji Tso-
ron Allah, Ka Kiyaye Dokokinsa.” Jawabi a kan bayanin
da ke littafin Benefit From Theocratic Ministry School Edu-
cation, shafi na 272 zuwa karamin kan magana da ke
shafi na 275.

Minti 15: “Ka Kare Lamirinka.” Tambayoyi ana ba da
amsoshi. Ka sanar da kwanan watan da za a yi taro na
musamman idan ka sani.

Waka ta 117 da Addu’a

Ka Kare Lamirinka

I A kowace rana, muna fuskantar yanayi dabam-da-
bam da za su iya bata lamirinmu. Shi ya sa aka tsara
taro na musamman da za a soma a watan Fabrairu na
shekara ta 2013, da wannan jigon: “Ka Kare Lamirin-
ka.” (1 Tim. 1:19) An shirya taron ne don a taimaka
mana mu mai da hankali sosai ga yadda muke amfani
da wannan kyautar lamiri da Mahaliccinmu ya ba mu.

2 Ku Mai da Hankali ga Wadannan Darussan:
Wannan taron zai amsa wadannan muhimman tamba-
yoyi bakwai game da lamiri:

e Mene ne zai iya gurbata lamirinmu?

e Tayaya za mu horar da lamirinmu?

e Tayaya za mu wanke kanmu daga daukan alhakin du-

kan mutane?

e |dan munayin tunani a kan ka’idodin Littafi Mai Tsar-
ki kuma muna aikata su, mene ne hakan zai bayyana
game da halinmu?

e |dan ya zo ga al’amuran da ba su saba wa ka’idodin
Littafi Mai Tsarki ba, ta yaya za mu guji 6ata wa mu-
tane rai?

e Matasa, ta yaya za ku yi tsayin daka sa’ad da muta-
ne suka matsa muku ku yi wani abin da Allah ya ha-
ramta?

e Wane albarka ne wadanda suke bin lamirin da ruhu
mai tsarki yake yi wa ja-gora suke samu?

1. Mene ne jigon taro na musamman na shekara ta 2013,
kuma mene ne manufar taron?

2. Wadanne tambayoyi masu muhimmanci ne za a ba da
amsoshinsu a taron?

MAKON 24 GA DISAMBA
Waka ta 5 da Addu’a

0 Nazarin Littafi Mai Tsarki na Ikilisiya:
¢l shafi na 284 zuwa shafi na 287 (minti 30)

0 Makarantar Hidima ta Allah:
Karatun Littafi Mai Tsarki: Zakariya 9-14 (minti 10)

Na 1: Zakariya 11:1-13 (minti 4 ko kasa da hakan)

Na 2: Ba a Bukaci Kiristoci Su Kiyaye Assabaci Ba—td
6A (minti 5)

Na 3: A Wadanne Yanayi ne Za Mu lya Yin Amfani da
Misalai 15:1? (minti 5)

QO Taron Hidima:
Waka ta 75

Minti 30: Yadda Za Mu lya Amfani da Dandalinmu na
Intane a Hanyar da Ta Dace. Ka tattauna shafuffuka
na 3-6 a cikin wannan Hidimarmu ta Mulki da masu sau-
raro. Sa’ad da kuke tattauna shafi na 4, ka sa a yi gwa-
ji na minti 3 da zai nuna wani iyali da ke gab da kam-
mala Bautarsu ta lyali da yamma. Maigidan ya tambayi
iyalinsa abin da za su tattauna a mako mai zuwa, kuma
yaran su ambata wasu abubuwa a sashen “Matasa” a
cikin dandalinmu da za su so su tattauna. Ka ba masu
sauraro dama su fadi yadda suka yi amfani da dandalin
jw.org, ko kuma su fadi yadda za su yi amfani da shi a
nan gaba sa’ad da suke nazari su kadai ko da iyalinsu.
Sa’ad da kuke tattauna shafi na 5, ka sa wani mai shela
ya yi gwaji na minti uku. Mai shelar ya shiga dandalin-
mu ta wajen amfani da wayar salula don ya amsa tam-
bayar da wani maigida ya yi masa a kan abubuwan da
muka gaskata. Sa’ad da kuke tattauna shafi na 6, ka sa
a yi gwaji na minti 4 da zai nuna wani mai shela yana
tattauna da wani mai sha’awar sakon Littafi Mai Tsarki
amma ya fi son ya yi karatu a cikin wani harshe dabam.
Mai shelar ya yi amfani da wayarsa ko kuma kwamfutar
maigidan don ya shiga dandalinmu zuwa inda akwai ya-
ren maigidan. Ya bude shafin da akwai warkar nan Za
Ka so ka San Amsoshin Wadannan Tambayoyin? ko kuma
littafin nan, Menene Ainihi Littafi Mai Tsarki Yake Koyar-
wa? a yaren maigidan sa’an nan ya tattauna wani batun
da ke cikin littafin ko warkar da shi. Ka ba masu sauraro
dama su fadi yadda suka taba amfani da dandalin jw.org
sa’ad da suke wa’azi.

Waka ta 101 da Addu’a

3 Jehobah zai iya taimaka mana mu yi tsayayya da
Shaidan don kada ya bata lamirinmu. Ubanmu na
sama mai kaunarmu yana amfani da Kalmarsa da kuma
kungiyarsa wajen gaya mana cewa: “Wannan ita ce
hanya, ku bi ta.” (Isha. 30:21) Wannan taron daya ne
daga cikin hanyoyin da Jehobah yake mana ja-gora. Sa-
boda haka, ku yi shiri sosai don ku kasance a taron daga
farko har zuwa Karshe. Yayin da kuke wurin taron, ku
kasa kunne sosai kuma ku yi la’akari da yadda za ku yi
amfani da darussan da za ku koya. Ku tattauna abubu-
wan da kuka koya a matsayin iyali bayan taron. Yin am-
fani da darussan da za mu koya zai karfafa mu mu ci
gaba da kasancewa da “lamiri mai kyau,” kuma zai tai-
maka mana mu guje wa sha’awoyin duniya da Shaidan
yake amfani da su don ya bata dangantakarmu da Je-
hobah.—1 Bit. 3:16.

3. Tayaya za mu amfana daga taron?

© 2012 Christian Congregation of Jehovah’s Witnesses. Duk wata dama a kare take.

An Buga a Nijeriya.



Dandalinmu na Intane—AnTsara
Shi Ne don 'Yan’uwa da Kuma
Wasu Su Amfana

Yesu ya umurce mu cewa mu yi wa’azin bisha-
rar Mulkin a dukan “duniya domin shaida ga du-
kan al’'ummai.” (Mat. 24:14) Don a taimaka mana
mu ‘cika hidimarmu,” an mai da dandali na watch-
tower.org da jw-media.org da kuma jw.org, zuwa
dandali guda. Kari ga haka, an canja fasalin danda-
lin kuma aka ba shi suna jw.org.—2 Tim. 4:5.

“Cikin lyakar Duniya”: Wajen kashi daya cikin
uku na mutanen duniya suna amfani da Intane. In-
tane ya zama abin yin bincike na musamman wa
matasa da yawa. Dandalinmu yana dauke da amso-
shi na kwarai ga tambayoyi game da abubuwan da
ke cikin Littafi Mai Tsarki. Kari ga haka, yana dauke
da bayanai game da kungiyarmu kuma mutum zai
iya aika sako cikin sauki cewa yana son nazarin Lit-

tafi Mai Tsarki na gida kyauta. Yana sa mutane da
suke zama a bangarorin duniya da babu Shaidun Je-
hobah su sami damar jin bisharar Mulkin.

“Dukan Al’'ummai”: Wajibi ne mu tanadar da
gaskiyar Littafi Mai Tsarki cikin harsuna dabam-da-
bam idan har muna son mu ba da shaida ga “dukan
al’'ummai.” Masu shiga dandalin jw.org za su iya sa-
mun bayanai a cikin harsuna wajen 400. Babu wani
dandalin da za a sami bayanai a cikin harsuna da
yawa kamar dandalinmu.

Ku Yi Amfani da Shi Yadda Ya Dace: Ba a bude
wannan sabon Dandalin jw.org don yi wa mutane
wa’azi kawai ba. Shaidun Jehobah ma za su amfana
daga dandalin. Idan kuna shiga Intane, muna Karfa-
fa ku ku shiga dandalin jw.org. Ga yadda za a yi am-
fani da shi.

B = X | £ Faqs About Jehovahs Wit.. |

Ku Gwada
Shiga Dandalin

Ku rubuta www.jw.org a wannan fili
da ake sa adireshi a shafin Intane
daga kwamfutarku.

Ku bincika dandalin ta wajen shiga
duk wani kan magana da kuke so a
saman shafin ko a gefen shafin ko
kuma a cikin shafin.

Ku gwada shiga
dandalin jw.org da
waya mai Intane ko
kuma wata na’urar
tafi da gidanka. Shafin
zai daidaita kansa da
fuskar karamar na’urar,
amma bayanan da ke
ciki daya ne.

3 :
Jehovah's Witnesses

Help for the Family

The tamily can be a haven of love and a refuge from daily

by applying practical acvice from the Bibie

siesses. You can make that ideal into  reasty for your family

Ergisn

Frequently Asked Questions
bout Jehovah's Witnesses

Top Guestions

Beliefs

Do You Believe That You Have the

-
i One True Religion?
l Do You Believe in Jesus?

Do You Feel That You Are the Only
Peopie Who Will Be Saved?

Dandalinmu na Intane—Ku Yi
Amfani da Shi Wajen Yin Nazari
da lyalinku ko Kuma Ku Kadai

Ku Karanta Mujallunmu na Kwanan Nan a In-
tane: Ku karanta Hasumiyar Tsaro da Awake! a In-
tane makonni da dama kafin a aika su zuwa ikili-
siyoyinmu. Ku saurari karatun mujallu.—Ku danna
“Littattafai/Mujallu.”

Ku Karanta Littattafan da Za Su Rika Fitowa a
Dandalin Kadai: Daga yanzu, za a rika samun ta-
lifofi kamar su “Don Matasa” da “Abin da Na Koya
Daga Littafi Mai Tsarki” da “Batun Nazari ga Iyali”
da kuma “Tambayoyin Matasa,” a Dandalin ne kadai.
Ku shiga Dandalin don ku sami talifofin da za ku iya
karantawa sa’ad da kuke nazari ku kadai ko kuma da
iyalinku.—Ku danna “Abubuwan da Aka Koyar Daga

Littafi Mai Tsarki/Yara” ko kuma ku danna “Abubu-
wan da Aka Koyar Daga Littafi Mai Tsarki/Matasa.”

Ku Sami Labarai da Dumi-Duminsu: Za ku iya
karanta rahotanni da labarai masu karfafawa kuma
ku kalli bidiyo game da yadda aikinmu yake ci gaba
a fadin duniya. Kari ga haka, rahotanni game da ba-
la’i da kuma yadda ake tsananta wa 'yan'uwanmu
za su sa mu rika yin addu’a a madadin 'yan’'uwanmu
da wadannan abubuwan suka shafa. (Yak. 5:16)—Ku
danna “Talifofin Labarai.”

Ku Yi Amfani da Laburare a Intane da Ke Dan-
dalin Wajen Yin Bincike: Za ku iya karanta nasso-
sin yini ta Intane a kwamfuta ko kuma wayar salula
ko wata na’urar tafi da gidanka idan akwai wannan
fasalin a yarenku ko kuma ku yi bincike daga cikin
wasu littattafanmu na kwanan nan.—Ku danna “Lit-
tattafai/Laburare a Intane,” ko kuma ku shiga shafin
www.wol.jw.org da na'urar da kuke amfani da shi.

Ku Gwada
ML EDENTE]

Ku danna hoton ko kuma inda
aka rubuta “Ka sauko da” don
ku sauko da hoton. Bayan haka,
hoton zai bayyana a nau’in PDF.
Ku buga don ku yi amfani da shi
wajen koyar da yaranku.

HELP FOR THE FAMILY

COUPLES &

TEE

Ku danna alamar da ke kan bidiyo
don ku soma kallo.

LATEST NEWS

Abraham Makes Peace With Lot

complete the picture, then answer the quastions

Download and print this activity

together as a family

Dandalinmu na Intane—Ku Yi
Amfani da Shi Sa’ad da Kuke Wa’azi

Ku Karfafa Mutane Su Shiga Dandalin: Wasu mu-
tanen da ba sa son su tattauna da mu ko kuma su kar-
bi littattafanmu za su yarda su yi bincike game da Shai-
dun Jehobah ta wajen shiga Dandalin jw.org sa’ad da
suke cikin gidansu. Saboda haka, ku rika gaya wa mu-
tane game da Dandalin a duk lokacin da kuka sami da-
mar yin haka.

Ku Amsa Tambayoyi: A wasu lokatai, wani da ke
son sakonmu ko wani idon sani zai iya mana tambaya
game da Shaidun Jehobah ko kuma koyarwarmu. Ku
nuna masa amsar nan take ta wajen amfani da kwam-
futa ko kuma wayar salula mai Intane. Amma zai fi da-
cewa mu karanta ayoyi da aka rubuta daga Littafi Mai
Tsarki kai tsaye. Idan ba ku da waya ko kuma wata Ka-
ramar na’ura mai Intane, ku bayyana wa mutumin yad-
da zai iya samun amsar tambayar da kansa a dandalin
jw.org.—Ku danna “Abubuwan da Aka Koyar Daga Lit-

tafi Mai Tsarki/Amsoshin Tambayoyi Daga Littafi Mai
Tsarki” ko kuma “Game da Shaidun Jehobah/Tamba-
yoyin da Ake Yawan Yi.”

Ku Tura Talifi ko Kuma Littafi ga Wani da Kuka
Sani: Za ku iya aika wa mutane littattafai a nau’in PDF
ko kuma EPUB ta sakon imel. Ko kuma ku sauko da ka-
ratun littafin a cikin CD. A duk lokacin da kuka ba da
cikakken littafi ko kasida ko kuma mujalla da kuka sau-
kar daga dandalin ga wani da bai yi baftisma ba, za ku
iyarubuta hakan a cikin rahotonku na wa’azi a karshen
wata. Kada ku tura littattafai ba tare da kun saka sunan-
ku ba kuma kada ku tura littattafai ga mutane da yawa
a take. Kari ga haka, kada ku saka littattafanmu a wasu
dandalin Intane dabam.—Ku danna “Littattafai.”

Ku Nuna wa Mutane Labarai na Kwanan Nan
Game da Shaidun Jehobah: Hakan zai taimaka wa da-
liban Littafi Mai Tsarki da kuma wasu da kuke musu
wa’azi su fahimci cewa muna aikin wa’azi ne a fadin
duniya kuma muna hakan cikin hadin kai. (Zab. 133:1)
—Ku danna “Talifofin Labarai.”

Ku Gwada
Idan kuka danna “Littattafai,”
sai ku zabi littattafan da kuke so
ku saukar. Bayan haka, ku danna
EPUB ko PDF don ku sauko da
littafin ko kuma danna MP3 ko
kuma AAC don ku sauko da
sautin karatun da kuke so.

Ku danna MP3 don ku sami jerin
talifofi dabam-dabam da ke ciki.
Sai ku danna jigon talifin don
ku sauko da shi ko kuma ku
danna alamar nan J don
ku saurari karatun ta Intane.

Za ku iya zaban wani yare

DHSPLAY

Dandalinmu na Intane—Ku Yi
Amfani da Shi don Ku Taimaki
Wanda Yake Wani Yare Dabam

Ku Nuna Masa Dandalinmu: Ku nuna masa yad-
da zai iya amfani da fasalin nan “Harshen Dandalin”
don ya bincika dandalin a yarensu. (A wasu harsuna,
wani sashe ne kawai zai bayyana.)

Ku Nuna Masa Wani Shafi a Yarensu: Ku bude
wani shafi daga cikin littattafanmu, alal misali, Me-
nene Ainihi Littafi Mai Tsarki Yake Koyarwa? ko kuma
Za Ka so ka San Amsoshin Wadannan Tambayoyin?
Ku shiga inda aka rubuta “Ka Karanta a” don ku zabi
yaren mutumin.

Ku Sa Ya Saurari Karatun Wani Talifi: Ku duba
wani talifin da za a iya sauraronsa a yaren mutumin,
sai ku kunna masa don ya ji karatun. Idan kuna ko-
yon wani yare, ku rika sauraron karatu a wannan ya-
ren yayin da kuke karanta wani talifi kuma ta hakan,
za ku kware.—Ku danna “Littattafai/Littattafai da Ka-
sidu” ko kuma “Littattafai/Mujallu.”

Yi wa Kurame Wa’azi: Idan kun hadu da wani
kurma, ku kunna masa bidiyon wani surar Littafi
Mai Tsarki ko kuma wani littafi ko kasida ko warka
a yaren kurame.—Ku danna “Littattafai/Yaren Kura-
me.”

HOME  BIBLE TEACHINGS

Ku Gwada

Shiga Dandalin

Ku danna don ku
saurari abin da kuka zaba
(idan akwai a yarenku) ko kuma
ku danna “Hanyoyin Saukowa”
don ku sauko da littafin.

Za ku iya zaban wani yare
ta wajen danna “Ka Karanta a”
don shafin ya bayyana a yaren.

Za ku iya danna “Na Gaba” ko
kuma daya daga cikin kan
magana da ke “Abubuwan da
ke Ciki” don ku karanta wani
talifi ko kuma babi dabam.

MAKON 31 GA DISAMBA
Waka ta 60 da Addu’a

Q Nazarin Littafi Mai Tsarki na Ikilisiya:
cl shafi na 288 zuwa shafi na 289 da akwati
(minti 30)

Q Makarantar Hidima ta Allah:

Karatun Littafi Mai Tsarki: Malakai 1-4
(minti 10)

Bitar Makarantar Hidima ta Allah (min-
ti 20)

Q Taron Hidima:
Waka ta 72

Minti 10: “Sabon Talifin da Zai Soma Fita a
Cikin Hasumiyar Tsaro.” Jawabi. Ka sa a yi
amfani da gabatarwar da ke shafi na 8 don
a nuna yadda za a soma nazarin Littafi Mai
Tsarki a Asabar ta farko a watan Janairu.
Minti 10: Mene ne Muka Koya? Tattauna-
wa. Ka sa a karanta Luka 10:38-42. Ka tattau-
na yadda wadannan ayoyin za su iya taima-
ka mana a aikin wa’azi.

Minti 10: Littattafai da Za a Ba da a Watan
Janairu da Fabrairu. Tattaunawa. Ka tattau-
na wasu talifofi masu ban sha’awa a cikin lit-
tattafan da za a ba da, kuma ka sa a yi gwaji
guda biyu a kan yadda za a ba da littattafan.
Waka ta 134 da Addu’a

Bitar Makarantar Hidima ta Allah

Za a amsa wadannan tambayoyi na gaba
a Makarantar Hidima ta Allah a makon
31 ga Disamba, 2012. An saka kwanan watan
da za a tattauna wadannan bayanan domin
ku yi bincike sa’ad da kuke shirya Makarantar
Hidima ta Allah kowane mako.

1. Ta yaya annabcin da ke littafin Joel 2:1-
10, 28 game da kwarin da suka kai hari ya
cika? [S ga Nuwamba, w07 11/1 shafi na
29, sakin layi na 1]

2. Ta yaya koyo game da Amos zai taimake
mu idan muna jin cewa ba mu cancanta
ba mu yi wa’azi? (Amos 7:14) [12 ga Nu-
wamba, w04 12/1 shafi na 8, sakin layi
na 3]

3. Me ya sa Edomawa suka yi taurin kai
kuma mene ne bai kamata mu manta ba?

(Obad. 3, 4) [19 ga Nuwamba, w07 12/1
shafi na 8, sakin layi na 6]

4. Yaya Jehobah ya dakatar da nufinsa game
da masifar da ya ce zai faru da mutanen
Nineveh? (Yun. 3:8, 10) [19 ga Nuwamba,
w07 12/1 shafi na 10, sakin layi na 1]

5. A “kwanaki na karshe” ta yaya Jehobah
yake ‘raba shari’a tsakanin kabilai dayawa,
kuma ya raba tsakanin manyan al’'um-
mai’? (Mik. 4:1-4) [26 ga Nuwamba, w07
12/1 shafi na 10, sakin layi na 7]

6. Ta yaya ne Nineveh ta zama kamar karu-
wa? (Nah. 3:4) [3 ga Disamba, w07 12/1
shafi na 13, sakin layi na 4]

7. Mene ne ma’anar maganar da ke Hagai 1:
6, kuma wane darasi ne muka koya? [10 ga
Disamba, w06 5/1 shafi na 9, sakin layi na
12-15]

8. Su waye aka hada cikin wadanda Jehobah
ya kira “mutanena”? (Zak. 2:11; 8:2) [17 ga
Disamba, w10 3/15 shafi na 28, sakin layi
na 19]

9. Ta yaya kalmomin da ke Zakariya 4:6, 7
suke karfafa bayin Jehobah a yau? [17 ga
Disamba, w07 12/1 shafi na 18, sakin layi
na 7]

10. Bisa ga abin da aka fada a littafin Malakai
3:16, me ya sa bai kamata mu yi sanyin
gwiwa a aminci ga Allah ba? [31 ga Disam-
ba, br1-HA shafi na 31, sakin layi na 2]

SabonTalifin da Zai Soma Fita a
Cikin Hasumiyar Tsaro

Mun saba amfani da talifofin nan, “Ka Koya
Daga Kalmar Allah” da ke fitowa a Hasumiyar
Tsaro don soma nazarin Littafi Mai Tsarki da
mutane a Asabar ta farko na kowane wata. So-
mawa daga Janairu, za a sauya shi da “Amsoshi
Daga Littafi Mai Tsarki,” wanda zai rika fitowa
a bangon baya na Hasumiyar Tsaro na wa’a-
zi. Za mu iya amfani da talifin sa’ad da muke
wa’azi kamar yadda muke amfani da “Ka Koya
Daga Kalmar Allah.” (km 12/10 shafi na 2)
Kuma kamar yadda muka saba yi, za a rika
saka bayani game da yadda za a gabatar da ta-
lifin a Hidimarmu ta Mulki don mu yi amfani
da shi a Asabar ta farko na kowane wata don
soma nazarin Littafi Mai Tsarki da mutane.



MAKON 7 GA JANAIRU
Waka ta 104 da Addu’a

QO Nazarin Littafi Mai Tsarki na Ikilisiya:
cl shafi na 290 zuwa shafi na 291 (minti 30)

O Makarantar Hidima ta Allah:
Karatun Littafi Mai Tsarki: Matta 1-6 (min-
ti 10)
Na 1: Matta 5:21-32 (minti 4 ko kasa da hakan)
Na 2: Ba a Bukaci Kiristoci Su Kiyaye Asabaci
Ba—td 6B (minti 5)
Na 3: Abin da Ake Nufi da Barin Jehobah Ya
Zama “Rabonka”—Lit. Lis. 18:20 (minti 5)

Q Taron Hidima:
Waka ta 38

Minti 10: Yadda Za a Gabatar da Mujallu a Wa-
tan Janairu. Tattaunawa. Ka yi amfani da sakan
30 zuwa minti daya don ka gabatar da wasu tali-
fofi da mutane a yankinku za su so. Ta wajen yin
amfani da jigon da ke bangon gaba na Hasumi-
yar Tsaro, ka ba masu sauraro dama su fadi tam-
bayar da za su yi da za ta sa maigidan ya so mu-
jallar, kuma su fadi nassin da za a iya karanta. Ka
yi hakan ma da jigo da ke bangon gaba na Awake!
kuma idan da lokaci ka yi hakan da wani talifi da-
bam da ke cikin mujallun. Ka sa a yi gwajin yad-
da za a gabatar da kowacce cikin mujallun.
Minti 10: Bukatun Ikilisiya.

Minti 10: Majamiar Mulki Mai Tsabta Yana
Kawo Yabo ga Jehobah. Dattijo ne zai tattau-
na wannan a matsayin jawabi. Jehobah Allah ne
mai tsabta, saboda haka, ya kamata mutanensa su
mai da hankali sosai ga kasancewa da tsabta. (Fit.
30:17-21; 40:30-32) Ta wajen tsabtacce da kuma
adana wurin bautarmu, za mu girmama Jehobah.
(1 Bit. 2:12) Ka ba da wani labarin da ya faru a
yankinku ko kuma wani labarin da ka karanta da
ke nuna yadda kyan Majami‘ar Mulki ya daukaka
Jehobah. Ka gana da dan’uwan da ke kula da shir-
ye-shiryen shara da kuma adana Majami‘ar Mul-
ki. Ka karfafa dukan ‘yan’uwa su taimaka wajen
kula da Majami’ar Mulki.

Waka ta 127 da Addu’a

Sanarwa

B Littattafan da za a ba da a watan Disamba: Ku yi
amfani da warkokin da kuke da su a cikin ikilisiya. Idan
mutumin ya so sakon da ya ji daga Littafi Mai Tsarki,
ku nuna masa yadda muke nazari da littafin nan Me-
nene Ainihi Littafi Mai Tsarki Yake Koyarwa? ko kuma
daya daga cikin kasidun nan Ka Saurari Allah ko Ka
Saurari Allah Don Ka Rayu Har Abada. Janairu da
Fabrairu: Ku yi amfani da daya daga cikin wadannan
kasidun da ke gaba: Ka Saurari Allah ko Ka Saurari Al-
lah Don Ka Rayu Har Abada ko kuma Za Ka Iya Zama

Abokin Allah! kuma ku Kokarta ku soma nazarin Litta-
fi Mai Tsarki da mutane. Sa’ad da kuke koma ziyara, ku
gabatar da littafin nan Menene Ainihi Littafi Mai Tsar-
ki Yake Koyarwa? ko kuma daya daga cikin kasidun da
ya dace da mutumin. Maris: Mujallun Hasumiyar Tsa-
ro da Awake! Sa’ad da kuke koma ziyara, ku gabatar da
littafin nan Menene Ainihi Littafi Mai Tsarki Yake Ko-
yarwa? ko kuma daya daga cikin kasidun nan, Ka Sau-
rari Allah ko Ka Saurari Allah Don Ka Rayu Har Abada
idan ya dace da mutumin, kuma ku yi kokarin soma
nazarin Littafi Mai Tsarki.

W Zaayitaron Tunawa da Mutuwar Yesu na shekara ta
2014 a ranar Litinin, 14 ga Afrilu.

B Masu shela da za su yi hidimar majagaba na dan lo-
kaci a watan Maris 2012 za su iya zaba ko za su ba da
awoyi 30 ko 50 a watan. Kari ga haka, idan mai kula da
da’ira zai ziyarci ikilisiyarku a watan Maris, dukan wa-
danda suke hidimar majagaba na dan lokaci za su ka-
sance a duk sassan taron da mai kula da da’ira zai yi
da majagaba na kullum.

Gabatarwa

Don Soma Nazarin Littafi Mai Tsarki
a Asabar ta Farko a Watan Janairu

“Muna son mu ji ra’ayinka game da wannan
tambayar. Mene ne sunan Allah? [Ka bari ya ba da
amsa.] Duba abin da wurin nan ya ce.” Sai ka ba
mai gidan Hasumiyar Tsaro ta Janairu-Fabrairu,
ka nuna masa talifin da ke bangon baya na mujal-
lar, kuma ku tattauna tambaya ta farko. Ka karan-
ta akalla nassi daya. Ka ba da mujallun, kuma ka
shirya yadda za ka koma ziyara a wurinsa don ku
tattauna tambaya ta biyu.

-~
HASUMIYAR TSAROe Janairu-Fabrairu

MAI SHELAR MULKIN JEHOBAH

“Mutane da yawa sun damu da yadda karshen
duniya zai kasance. Shin, kana ganin ya kama-
ta mu ji tsoron zuwan karshen duniya ne? [Ka
bari ya ba da amsa.] Bisa ga bayanin da ke Littafi
Mai Tsarki, akwai wadanda za su tsira. [Ka karan-
ta 1 Yohanna 2:17.] Wannan mujallar tana dauke
da amsoshin da Littafi Mai Tsarki ya bayar game
da tambayoyi hudu da mutane da yawa suke yi
game da karshen duniya.”

Awake!” Janairu

“Muna ziyartar iyalai don mu tattauna bayanai
masu muhimmanci da su. Shin, kana ganin iyalai
za su amfana ne idan sun bi abin da Yesu ya fada a
nan?” [Ka karanta Ayyukan Manzanni 20:35b. Sai
ka bari ya ba da amsa.] Koya wa yara tarbiyya mai
kyau bai da sauki a wannan duniya da aka cika
nuna son kai. Wannan talifin ya tattauna hanyo-
yi uku da iyaye za su tarbiyyartar da yaransu don
su rika girmama mutane.”



